Á MESA DO PARLAMENTO

O Grupo Parlamentar do BLOQUE NACIONALISTA GALEGO, ao abeiro do Regulamento da Cámara, apresenta a seguinte Proposición non de Lei para o seu debate en PLENO, sobre a concesión de permisos de residencia e traballo extraordinarios aos inmigrantes indocumentados pendentes da execución dunha orde de expulsión.
Esta realidade unida a que a vixente Lei Orgánica 4/2000, de 11 de xaneiro sobre os dereitos e liberdades dos estranxeiros en España produce que unha persoa que se atopa en situación administrativa irregular e sob unha orde de expulsión inexecutabel, aos 40 días do seu “internamento” fique en liberdade, mais sen dereito algún e sen posibilidade legal e medios de obter satisfacción ás súas necesidades básicas. Así, transcorridos os 40 días de privación de liberdade, poden permanecer no territorio español –ata que se execute a orde de expulsión- mais non teñen posibilidade de traballar, non poden convalidar os estudos que realicen alén do ensino obrigatorio, non poden acceder a unha vivenda, etc... permanecen nunha situación de invisibilidade tal que, mesmo como recoñece o Goberno español, son invisíbeis ás estatísticas.

Aínda que se están a obviar dereitos humanos, para quen esto non sexa razón de abondo para implementar políticas dirixidas a resolver a situación, temos que sinalar que a permanencia deste limbo xurídico do inmigrante en situación administrativa irregular, contribúe –cando menos- a fomentar a existencia de economía somerxida, porque tratase de man de obra necesaria no mercado laboral e de persoas que á nosa sociedade lle cumpren e ás que xa que logo recorre. 

Certamente, temos que salientar algunhas accións postas en marcha polo Goberno Galego dirixidas á promoción e protección da saúde da poboación inmigrante. De toda. Nomeadamente daqueles en situación máis vulnerábel e con alto risco de exclusión social. Atención sanitaria que viña demandando o B.N.G. e que tivo unha acaída resposta por parte deste Goberno coa sinatura dun Protocolo de colaboración entre a Consellaría de Sanidade e a Secretaria Xeral de Emigración e que, como explicou en sé parlamentar o propio Secretario Xeral de Emigración abrangue a populación inmigrante en situación administrativa irregular. Mais non deixa de ser unha excepción a carencia de todo tipo que esta a padecer parte dos inmigrantes.

Malia o anterior e ante a situación de indefensión e vulnerabilidade na que se atopan os inmigrantes pendentes da execución dunha orde de expulsión e no entanto se executa a devandita orde; dende o Grupo Parlamentar do Bloque Nacionalista Galego vimos a presentar a seguinte PROPOSICIÓN NON DE LEI

“O Parlamento insta á Xunta de Galiza que solicite ao Goberno do Estado a axilización da concesión, aos inmigrantes indocumentados, de autorizacións de residencia e permiso de traballo de carácter extraordinario ata o momento da execución efectiva da orde de saída do territorio comunitario”

